
Универзитетите и стручните училишта играат важна улога во развојот на 
кариерата и создавањето можности за вработување за нивните 
студенти. Некои амбициозни студенти одат до таму што универзитетите 
ги избираат врз основа на нивните досиеја за помош при наоѓање 
работа за дипломираните студенти. Во Македонија, повеќето 
универзитети имаат центри за развој на кариера или центри за 
советување кои им се на располагање на студентите, но квалитетот на 
услугите варира; често пати успешните вработувања се поврзани со 
врските што ги има професорот со работодавачите, а не со 
систематска и ефективна програма за развој на кариера.  
 

Меѓутоа, денес 26 образовни институции во Македонија (вклучително универзитети, факултети и стручни 
училишта) ги насочуваат студентите кон порталот за практикантска работа Моја кариера кој беше 
развиен од страна на Проектот на УСАИД за конкурентност. Неколку од овие институции исто така 
усвојуваат практики кои ги промовираше порталот Моја кариер со цел да ги надградат или да воведат 
услуги за развој на кариера и да им излезат во пресрет на своите студенти. На пример, Битолскиот 
универзитет формираше нов центар за кариера и соработува во Моја кариера не само за да им нуди 
услуги на студентите за развој на кариера, туку исто така служи и како важен мост меѓу студентите и 
деловната заедница.  
 

Со поддршка од УСАИД, голем број образовни институции кои имаат центри за кариера исто така 
учествуваат во програмата Глобален помошник за развој на кариера (GCDF – Global Career 
Development Facilitator). Десет советници за кариера од различни образовни институции се меѓу 28 
лица кои неодамна ја завршија обуката за Глобален помошник за развој на кариера и сега нудат 
совети врз основа на меѓународни упатства и практики.  
 

Љубинка ‘Ртоска, Администратор на центар за кариера и Советник за кариера според програмата 
GCDF во Училиштето за средно образование „Димитрија Чуповски“ во Велес рече дека програмата 
GCDF ќе ѐ помогне да работи со учениците во моментите кога „тие започнуваат да размислуваат за 
нивните кариери, за вештините и дарбите што треба да ги развиваат за да бидат спремни за идните 
предизвици во нивниот професионален живот... Комбинацијата на услуги за развој на кариера и 
практикантска работа ќе им помогне на студените да ги збогатат своите работни биографии (CV) и да 
научат како да остават добар впечаток кога се претставуваат себе си пред нивните потенцијални идни 
работодавачи.“ 
 

„Денес се соочуваме со потреба од квалификувана работна сила која може да одговори на 
потребите на деловната заедница, односно соодветен профил на вработени во вистинска работна 
средина“, истакна Душан Миланов, Администратор на центар за кариера и Советник за кариера 
според програмата GCDF при Универзитетот „Гоце Делчев“ во Штип. „Јас гледам на GCDF како на 
организирана, структурирана и професионална програма која им овозможува на студентите, на 
невработените и на сите други лица да донесат вистински одлуки во врска со нивните кариери, во 
согласност со нивните желби, потреби, интереси и потенцијали.“ Согласно концептот на GCDF, 
центарот за кариера при Универзитетот „Гоце Делчев“ ќе ги прошири своите советодавни услуги, со 
што ќе им нуди на студентите индивидуални или групни осветувања, кои ќе опфаќаат теми какви што се 
на пример: вештини за барање работа, интервјуирање, управување со време, вештини за 
презентирање и донесување одлуки и добивање повеќе информации за пазарот на труд. 
 

Други универзитети отидоа дури и чекор понапред. Американскиот колеџ во Скопје ја има вклучено во 
својот наставен план обуката на Моја кариера за подготвување на работна биографија и пишување на 
пропратно писмо, како и други комуникациски вештини. Во 2009 година, колеџот ја направи оваа обука 
задолжителна за сите студенти во третата година на студии. По комплетирањето на обуката, студентите 
мораат да подготват работна биографија и пропратно писмо кои ги испраќаат до менаџерот на 
центарот за кариера за да добијат училиштен кредит. Проектот за конкурентност очекува дека и другите 
универзитети ќе го следат овој модел, со што ќе креираат поодржливи средства за унапредување на 
вештините на студентите за вработување без директно вклучување на Моја кариера или други проекти 
финансирани од донатори. 

Училишните одбори имаат основна улога во 
работата на училиштата.  Резултат кој може да 
произлезе од еден силен училиштен одбор е 
училиште со кое добро се управува и кое има 
добро реноме во локалната заедница.  Во 
процесот на децентрализација, улогата на 
училишните одбори станува се позначајна, 
бидејќи одговорноста за управување на 
образовните структури конечно е пренесена 
во рацете на оние кои имаат дадено најголем 
влог: општините, наставниците и родителите.  
Меѓутоа, токму затоа што училишните одбори 
во Македонија се законски одговорни за 
ангажирање и избирање на директорите на 
училиштата и наставниот персонал, нивните 

членови често пати се ставени под притисок и од страна на централната и од страна на 
локалната власт со цел да ангажираат лица кои се политички обоени.  Токму затоа, улогата 
на училишните одбори за лобирање, собирање финансиски средства и користење на 
сите расположливи ресурси за развој на училиштата е маргинализирана. 
 
Препознавајќи ја суштинската улога на училишните одбори, Министерството за 
образование и наука тесно соработува со донаторската заедница на дизајнирање и 
имплементирање програми насочени кон градење на капацитетите на училишните 
одбори, за да можат да се справат со бројните притисоци во општеството, вклучително и 
со политичкото влијание.  Во 2009 година, Програмата на УСАИД за човеков и 
институционален развој иницираше  активност за Зајакнување на училишните одбори која 
ја спроведува  Macedonian Civic Education Center. 
 
Сите членови на училишни одбори од 441 основни и средни училишта во земјата активно 
учествуваат во активностите на проектот.  Преку интерактивни сесии на обука, учесниците 
беа ангажирани во динамични дискусии за појаснување на улогите, одговорностите, 
правата и должностите на училишните одбори во согласност со домашната законска 
регулатива за образование.  Овие сесии, проследени со менторски активности во текот на 
реалните состаноци на училишните одбори, беа многу ефективни и успеаја да ги 
поттикнат членовите на училишните одбори да ги споделат нивните искуства и да научат 
како најдобро да ги искористат, а притоа да ги избегнат најлошите практики при 
реализирањето на нивните одговорности.  Учесниците исто така дискутираа за 
предизвиците со кои се соочуваат при градењето и одржувањето на продуктивна 
соработка и партнерство меѓу сите засегнати страни во управувањето со училиштата.  
 
Преку овој проект, членовите на училишните одбори пројавија голем интерес не само за 
исполнување на нивните одговорности, туку исто така и за преземање на многу проактивни 
иницијативи.  Еден недамнешен пример е и тоа дека 17 училишни одбори од основни 
училишта во Источна Македонија формираа регионална организација за да можат 
заеднички да се залагаат за развој на училиштата кај локалните власти надлежни за 
образование.   И покрај тоа што резултатите од проектот веќе се видливи, одржливоста 
останува едно од клучните полиња во кои УСАИД ќе продолжи да работи и во иднина.   
 
Зајакнувањето на училишните одброи претставува продолжение на главната инцијатива 
која ја покрена Проектот на УСАИД за средно образование, кој работеше во периодот 
2007 - 2008 година, во текот на кој беше подготвен прирачник за успешни училишни одбори 
и одржа обуки за обучувачи и првични обуки за училишните одобри низ целата земја. 

     
Капацитетите на училишните одбори се зајакнуваат низ целата земја  

Членовите на училишните одбори дизајнираат стратегии 
со цел да станат влијателни учесници во училишниот 

живот  

Струмица доби грант од 9,8 милиони евра - напорите на УСАИД да ѐ помогне на Општина Струмица 
во добивањето на меѓународно признат кредитен рејтинг овозможија општината да добие грант од 
9,8 милиони евра од Инструментот за пред-пристапна помош на ЕУ (ИПА), од компонентата за 
животна средина.  Грантот ќе се користи за изградба на капацитет за третирање на отпадни води. 
Преку својот Проект за локална самоуправа, УСАИД соработува со општините на подобрување на 
нивната кредитоспособност и воспоставување на неопходни алатки за добивање на кредитен 
рејтинг, кој ќе им овозможи на општините да добијат пристап до кредитните пазари и да позајмуваат 
пари за развој на општините. Пристапот на општините до други извори на финансирање е особено 
важен затоа што трансферите од централната власт и локалните даночни приходи не се доволни за 
финансирање на нова инфраструктура во општините и други развојни капитални проекти. Струмица 
и Велес беа првите општини во Македонија кои добија кредитен рејтинг од Moody's Investor Services. 
„Гостивар и Тетово беа исто така заинтересирани за добивање средства од овие (ИПА) фондови, но 
бидејќи ние ги имавме собрано сите потребни документи, a го поднесовме и добиениот кредитен 
рејтинг, грантот ни беше доделен нам“, истакна Зоран Заев, Градоначалник на Општина Струмица. 
„На нашата општина сега гледаат со поинакви очи во споредба со другите, едноставно затоа што 
меѓународните институции потврдија дека ние ги поседуваме потребните фискални капацитети“. 
УСАИД работеше како партнер со Македонскиот центар за финансиска обука и Moody's на 
развивање на локалните капацитети за кредитен рејтинг кои би биле компатибилни со оние на 
водечките рејтинг агенции во светот. 
 

1000 обучени наставници - Проектот на УСАИД за основно образование соработува со сите државни 
основни училишта во Македонија за да им помогне да го подобрат квалитетот на наставата, а за таа 
цел организираше процес на доделување сертификати за востановување на систем за 
перманентен професионален развој на наставниците.  За да добијат таков сертификат, 
наставниците не само што треба да присуствуваат на обука, туку исто така мораат да прикажат 
портфолио како доказ дека тие навистина ги применуваат во наставниот процес новите вештини и 
знаења.  Како резултат на тоа, квалитетот на наставата е подобрен, а исто така се подобрени и 
вештините за вработување на учениците. На почетокот од тековната училишна година, со ваков 
сертификат се стекна 1000-от наставник.   

Основана е нова земјоделска асоцијација - Извозниците на свежо овошје и зеленчук неодамна ја 
основаа Македонската асоцијација на извозници на земјоделски производи (МАЕА) со поддршка од 
АгБиз Програмата на УСАИД. УСАИД соработува со овие компании уште од 2003 година со цел да 
им помогне да ги прошират своите извозни пазари. Во текот на заедничката соработка, тие сфатија 
дека соработката меѓу компаниите во овој сектор е на многу ниско ниво и дека не постои 
организација која ќе им излезе во пресрет на нивните потреби. АгБиз направи процена на 
заедничките интереси на компаниите, кои пројавија најголем интерес за решавањето на 
предизвиците со кои се соочуваат, што резултираше со заедничка визија за развојни активности во 
овој сектор. Во понатамошните активности насочени кон поттикнување на соработката, претставници 
од 13 компании, кои заедно вработуваат над 1000 луѓе, ја основаа оваа Асоцијација. Тие веќе 
организираа петдневна студиска посета за членовите со цел да се запознаат со слични организации 
кои веќе успешно функционираат во Бугарија, а АгБиз ќе продолжи да работи со МАЕА на градење 
на нејзините капацитети и на подготвување на Петгодишната стратегија и Планот на активности.  
 

Летен камп за вештини за вработување во 21-от век - Во август, УСАИД одржа еднонеделна летна 
школа во партнерство со SEAVUS, македонска мултинационална ИТ компанија, со цел да им 
пренесе претприемачки вештини на 50 најдобри ученици од средните училишта. На матурантите им 
беа претставени вештини кои се однесуваат на лидерство, преговарање, јавни говори, развој на 
кариера, успешно претприемништво, нови медиуми и други работи потребни за успех во 
денешната современа економија. Учениците учеа директно од претставници на една успешна 
компанија од приватниот сектор. Во земја со само два милиони население, каде невработеноста е 
над 30%, а невработеноста кај младата популација е над 60%, од основно значење е на младите да 
им се пренесат соодветни вештини со кои ќе станат работна сила која е спремна веднаш да 
започне со работа и ќе се оспособат за влез на пазарот на труд. 
 

100 реновирани училишта  - На 6 октомври, Американскиот амбасадор, Филип Рикер и Министерот за 
образование и наука, Никола Тодоров, го посетија основното училишта „Страшо Пинџур“ во Карбинци по 
повод завршување на проектот за реновирање на училиштето.  Со овој настан се обележа реновирањето 
100-то училиште во Македонија, кое доби помош од Проектот на УСАИД за основно образование, во 
партнерство со локалните општини и училишните заедници.  Проектот на УСАИД за основно образование 
работи со секое реновирано училиште на подобрување на наставната програма по математика, 
природни науки и техничко образование, оценување на учениците и користење на ИКТ во училница.  
Проектот исто така организира обука за вклучување на родителите и подготвување на ефективна 
околина за учење во секое од овие училишта.   

Кратки вести од УСАИД  

УСАИД им посакува добредојде на новите вработени кои пристигнаа оваа година:   
 

Ерин Николсон Пасифик, Директор, Канцеларија за програми, главно во 
региони во Европа, Евроазија и Јужна Азија. До неодамна, односно неколку 
месеци во текот на ова лето и есен, таа ја вршеше функцијата на В.Д. 
Директор на Мисијата во Македонија. Пред да пристигне во Македонија, две 
години била Заменик директор за економски развој во УСАИД/Авганистан, 
каде што раководела со портфолио вредно 200 милиони долари за 
економска политика и трговија, кое вклучува и поддршка на супервизија на 
банките, реформи во царината, регионална трговска соработка и 

активности за подобрување на деловното опкружување. Претходно има работено како 
Специјален помошник на Администраторот на УСАИД Хенриета Фор и В.Д. Директор на 
канцеларија и Заменик директор за економски развој во УСАИД/Централна Азија. Г-ѓа 
Пасифик ѐ се приклучила на Агенцијата како Претседателски практикант за менаџмент, со 
прва задача како Деск службеник за Кавкаскиот регион (Грузија, Азербејџан и Ерменија). 
 
Џозеф Лесард, Директор на канцеларијата за економски развој, има 
десетгодишно искуство во дизајнирање и управување со програми за 
економски развој во УСАИД. Пред да пристигне во Македонија, тој има 
работено 14 месеци во Канцеларијата за земјоделство во Авганистан. 
Претходно има работено како Заменик директор за економски развој во 
Казахстан, каде бил одговорен за програми во пет земји во Централна Азија и 
како Службеник за развој на приватниот сектор во Нигерија. Тој започнал да 
работи во УСАИД како Претседателски практикант за менаџмент во 2000. 
Пред да се приклучи кон УСАИД, пет години работел во приватниот сектор.  
 

Ерик Пасифик, Директор на канцеларијата за демократија и управување, 
има работено две години како Тим лидер во УСАИД/Авганистан за 
управување со региони, одговорен за портфолио вредно 365 милиони 
долари, кое вклучува програми за реформа на јавната администрација, 
обуки за државните службеници и развој на општините. Тој има 
тринаесетгодишно работно искуство на програми за развој, работејќи со 
голем партнери при имплементација на проекти во многу тешки услови, 
вклучително и на проекти за човекови права во Узбекистан, помош за храна 

во Таџикистан, и хуманитарна помош во Западниот Брег и Газа.   
 

ЛеEн Мар, Директор на канцеларијата за образование, ѐ се приклучила на 
УСАИД како Службеник за развој на образованието во 2004 година. Таа има 
работено во Гвинеја и Судан, како и за канцелариите на Средниот Исток и 
Азија. До неодамна, таа ја вршела функцијата на Директор на одделението 
за техничка поддршка во Канцеларијата за Авганистан и Пакистан, каде што 
беше надлежна за тим од седум технички експерти и фонд за програми во 
вредност од 5 милијарди долари за Авганистан и Пакистан.  ЛеАна е ко-
основач на D.C.LEARNs, непрофитна организација во Областа Колумбија, а 

исто така е добитник на наградата Литературен лидер во 1997, Област Колумбија.   
  

Кратки вести од УСАИД  

Американска агенција за меѓународен развој (УСАИД)  
Американска амбасада, Самоилова 21, 1000 Скопје, Македонија  
Телефон: +(389) 2 310 2000; Факс: +(389) 2 310 2463  
Канцеларија на УСАИД за односи со јавноста: +(389) 2 310 2314, skellman@usaid.gov  
Американскиот народ, преку УСАИД, има инвестирано преку 500 милиони долари во Македонија, започнувајќи од 1993 година. 
УСАИД имплементира проекти кои креираат работни места, ја намалуваат корупцијата и ги подобруваат вештините за 
вработување кај македонските студенти. Овие иницијативи го подобруваат квалитетот на животот и ја поддржуваат 
македонската транзиција кон една стабилна и просперитетна демократија. УСАИД обезбедува економска и хуманитарна помош 
во преку 100 земји. За повеќе информации за програмите на УСАИД за економски развој, образование, демократија и 
управување, посетете ја веб страницата: http://macedonia.usaid.gov  

